
GOUVÈNÈ CUOMO DEVWALE $100 MILYON POU FINANSE LEKÓL KI AN 

DETRÈS NAN NÓ ETA 
 

Nouvo finansman se yon konpleman nan ogmantasyon èd dramatik Edikasyon 
6.1 Pousan nan kad Bidjè 2015-16 Eta 

 
Lajan an pral reponn a bezwen ekstraòdinè vil Yonkers pou evite revokasyon ak 

rediksyon prejidisyab  

 
Gouvènè Andrew M. Cuomo jodia te devwale yon fon pou lekòl ki an detrès yo nan nò 
eta, yon nouvo inisyativ pou bay sipò adisyonèl New York pou distri lekòl ki gen plis 
bezwen yo – patikilyèman sila yo nan Nò Eta avèk yon kosatrasyon lekòl ke yo deziyen 
tankou “ki pa bay pèfòmans” pa Depatman Edikasyon Eta. Fon an konplete $75 milyon 
ki enkli nan Bidjè Eta 2015-16 pou ede 27 lekòl yo ki bay pi move rezilta nan eta, e li 
pral reponn a bezwen ekstraòdinè vil Yonkers pou Depatman Edikasyon evite 
revokasyon apeprè 200 anplwaye enkli 60 pwofesè epi elimine pworgam espòtif yo. 
 
“Fon sa rekonèt pandan ke èd edikasyon eta nan nivo rekò l, kèk nan pi gwo distri lekòl 
nou yo patikilyèman Nò eta bezwen envestisman adisyonèl nan pwogramasyon 
edikasyon enpòtan ki travay nan fason pou amelyore pèfòmans nan lekòl nou yo ki pa 
bay pèfòmans e ki an detrès,” Gouvènè Cuomo te deklare. “Apre senk ane bidjè 
responsab, Eta gen yon pozisyon finansye solid pou bay sipò ki pi nesesè ak soulajman 
pou distri lekòl yo ki bezwen l pi plis. Finansman an pral ede transfòme leòl ki pi pa bay 
pèfòmans yo epi chanje sitiyasyon an pou timoun nou yo.” 
 
Gouvènè a te devwale fon pou Lekòl ki an detrès yo nan Nò Eta jodia nan Lameri Vil 
Yonkers apre yon reyinyon avèk lejislatè yo ansanm avèk Majistra Yonkers a Mike 
Spano. Yonkers, ki te gen yon gwo defisi akoz de yon erè kontab lokal pa twò lontan de 
sa, se youn nan pi gwo distri lekòl nan New York e li gen ladan plizyè lekòl ki pa bay 
pèfòmans, fè distri a kalifye pou yon pati nan fon an. Si Yonkers pat resevwa fon an, li 
tap fòse pou l revoke preske 200 pwofesè, administratè ak anplwaye sipò ane pwochen. 
Pami 200 moun ki te jwenn revokasyon yo, yo ta redwi 60 pwofesè nan diferan 
pwogram nan tout distri a e distri a pa tap kapab ofri pwogram espòtif sa yo ankò. 
 
Fon pou Lekòl ki an detrès nan Nò Eta pral bay sibvansyon pou depans fonksyonman 

ak kapital ki pral pèmèt distri yo angaje plis resous pou amelyore rezilta tès elèv yo ak 
pousantaj gradyasyon epi devlope pou lansman refòm edikasyon ki gen nan Lwa 2015 
sou Transfòmasyon nan Edikasyon. Fon $100 milyon konplete ogmantasyon chanjman 
nan finansman lekòl piblik yo ki te enkli nan ane bidjè ane sa a, sa ki te pote yon total 
depans edikasyon nan nivo ki pi elve pase anvan, nan $23.5 milya ane fiskal sa. 
 
Fon an pral disponib pou distri lekòl yo ki demontre bezwen finansye ki pwofon e yo pral 
bay preferans lajan pou distri ki gen konsantrasyon elve lekòl ke Depatman Edikasyon 
Eta deziyen tankou “ki pa bay pèfòmans”. Yo ka itilize fon yo pou amelyore lekòl ki pa 
bay pèfòmans yo ansanm avèk sa ki manke bay pèfòmans yo e li pral ede yon 
estimasyon 60,000 elèv ki enskri nan 87 lekòl ki pa bay pèfòmans toupatou nan eta. 
 
Distri yo pral devlope epi soumèt plan depans pou Divizyon Bidjè a apwouve. 
 
Manm Asanble J. Gary Pretlow te deklare, “Mwen vle remèsye Gouvènè Cuomo paske 
yo te kanpe pou Yonkers nan moman bezwen l e yon fwa ankò mete elèv New York yo 
anpremye. Finansman yo te bay Yonkers atravè Fon pou Lekòl ki an detrès yo nan Nò 
Eta pou bay bon jan kalite edikasyon pou 27,000 elèv Yonkers epi evite rediksyon 
dramatik. Gouvènè a konprann ke fè envestisman enpòtan tankou sa esansyèl pou 
amelyore lavi tout Nouyòkè yo, e map rete tann pou m jwenn sipò kòlèg mwen yo pou 
pase sa kounye a nan Albany.” 
 
Majistra Vil Yonkers Mike Spano te deklare, “Anons jodia se yon gwo nouvèl pou paran 
lekòl piblik Yonkers yo, elèv ansanm avèk pwofesè. Grasa Gouvènè Cuomo, Yonkers 
pap nan obligasyon pou koupe pwogram enpòtan yo e resous esansyèl sa yo ke plizyè 
dizèn milye elèv konte sou li. Kòm Vil Yonkers kontinye ap idantifye fason pou asire yon 
bon jan kalite edikasyon pou ane kap vini yo, nou rekonesan pou kolaborasyon ak 
patenarya avèk Gouvènè a ansanm avèk lejislati eta ki ekspoze jodia.” 
 
Senatè Andrea Stewart-Cousins te deklare, “Dekouvèt erè kontab $55 milyon dola ane 
pase bò kote distri lekòl Yonkers te menase koupi adisyonèl pou anplwaye yo ansanm 
avèk pwogram esansyèl tankou art ak espò. Nou remèsye Gouvènè Cuomo paske li te 
fè patenarya avèk delegasyon an ansanm avèk vil la pou rezoud kriz imedyat ak pou 
jwenn yon solisyon alontèm. Nou konnen kijan edikasyon piblik enpòtan e an 
kolaborasyon avèk Gouvènè Cuomo, Lejislati Eta te yon patizan pandan lontan pou 
envesti nan edikasyon piblik. Fon pou Lekòl ki an detrès nan Nò Eta bati sou sipò san 
parèy pou bay èd enpòtan a lekòl yo toupatou nan New York – espesyalman nan 
Yonkers, kote byennèt tout yon kominote te menase.” 
 
Senatè George Latimer te deklare, “Fas a yon defisi paralizan, fanmi yo toupatou nan 
Yonkers te viv nan yon nyaj ensètitd nwa pandan yon peryòd – men Gouvènè Cuomo te 
ba nou yon chemen nan fènwa sa. Travay nou kounye a se pou anbake nan yon efò bi-
pati pou fè Fon pou Lekòl ki an detrès nan Nò Eta pase– pou elèv Yonkers ansanm 
avèk distri ki an difikilte yo toupatou nan New York. Youn nan pwomès fondatè eta sa a 
se opòtinite e ansanm nou ka asire yon avni ki gen plis pwomès pou timoun nou yo.” 

Manm Asanble Shelley Mayer te deklare, “Grasa Finansman pou Lekòl ki an detrès yo, 
Yonkers kounye a ka ale delavan. Menas revokasyon ak koupi a te yon pwoblèm 
emosyonèl pou elèv, anplwaye ak kominote nou an e nou remèsye lidèchip Gouvènè 
Cuomo – paske li te fè yon wout delavan pou Yonkers ansanm avèk lekòl yo ki bezwen 
sipò adisyonèl toupatou nan New York. Map rete tann pou m travay avèk kòlèg mwen 
yo nan lejislati a nan jou kap vini yo pou fè sa pase.” 
 
Lekòl yo ki pa bay bon rezilta 
 
Yon lekòl yo deziyen tankou “ki pa bay bon pèfòmans” si li anba senk pousan lekòl yo 
nan tout eta sou nòt konbine Literati Lang Angle ak matematik, li pa montre pwogrè nan 
pèfòmans tès yo, oswa li gen yon pousantaj gradyasyon ki anba 60 pousan pandan twa 
dènye ane yo. 
 
An total plis pase 109,000 elèv aktyèlman enskri nan 178 lekól ki pa bay bon pèfòmans 
nan new york. 77 nan lekòl sa yo pa t gen pèfòmans pandan preske yon deseni e 27 
ladan yo te nan pi ba nivo nan estati responsabilite pou preske yon deseni. Nan tout 
eta, plis pase 9 sou 10 elèv ki nan lekòl ki pa bay bon pèfòmans yo se minorite oswa 
pòv. 

